GAELSCOIL LÉIM AN MHADAIDH


Polasaí na Gaeilge 

Is í an Ghaeilge teanga labhartha na scoile.

Déantar gnó inmheánach na scoile trí mheán na Gaeilge (riarachán, teagasc, turasanna, imeachtaí iarscoile srl).

Is í an Ghaeilge teanga labhartha agus cumarsáide na foirne.

Déantar teagasc na gceachtanna uile trí mheán na Gaeilge agus is í an Ghaeilge teanga chumarsáide na múinteoirí agus na gcuntóirí.

Is í an Ghaeilge teanga labhartha na ndaltaí.

Déantar seo trí mhisneach na ndaltaí a thógáil sa sprioctheanga agus iad a spreagadh le Gaeilge a labhairt, ní amháin leis an mhúinteoir ach lena chéile ach go háirithe.

Is í an Ghaeilge teanga labhartha na foirne/ndaltaí agus iad ar imeachtaí na scoile taobh amuigh de láthair na scoile.

Labhróidh an múinteoir agus na daltaí i nGaeilge amháin le chéile.

Oibrithe nach bhfuil Gaeilge acu.

Duine ar bith atá ag obair sa/don scoil nach bhfuil an Ghaeilge acu, caithfidh siad aontú go bhfoghlaimeoidh siad an Ghaeilge mar chuid de ghnáthchoinníollacha a gcuid oibre agus nach n-úsáidfaidh siad teanga ar bith eile ach amháin i gcás éigeandála.

Ba chóir go ndéanfaidh an duine freastal ar ranganna Gaeilge le cur lena t(h)eanga.  Déanfaidh an scoil iarracht cuidiú leis seo.  

Ba chóir go dtabharfaí tréimhse bliana do dhuine nach bhfuil Gaeilge ar bith acu leis an bhunchomhrá a fhoghlaim.  Mura ndéantar an méid sin, tabharfaidh athspléachadh ar choinníollacha conartha an oibrí agus déanfar athbhreathnú air dá réir.

Oibrithe le Gaeilge.

Ba chóir go ndéanfaidh gach bhall síorfheabhsú ar a gcuid Gaeilge.  Déanfar é seo fríd idircheartú foirne idir chaint agus scríobh.  Beidh gach duine ar bhonn chothrom san fháinne seo.

Beidh ceist na Gaeilge i dtreo feabhsaithe a phlé ag cuid de na cruinnithe foirne.

Beidh an scoil ag iarraidh daoine idir chainteoirí líofa agus fhoghlaimeoirí a spreagadh le tuilleadh staideára a dhéanamh.  Chuige sin déanfar iarracht ranganna nó/agus deontais a aimsiú le cuidiú.

Clós na scoile

Is í an Ghaeilge teanga labhartha an chlóis, idir mhúinteoirí agus dhaltaí.

Ba chóir go mbeadh na himeachtaí súgartha ar an chlós faoi stiúir an mhúinteora/stiúrthóra/chúntóra/ a bhfuil an Ghaeilge acu, le cinntiú go spreagtar an Ghaeilge mar theanga labhartha an chlóis.  Tá sé tábhachtach go bhfuil na focail chuí ag na páistí agus iad ag súgradh.

Chuige sin caithfear teacht le chéile chun cluichí a aimsiú agus na focail chuí a chur leo.  Caithfear pleanáil cheart na n-imeachtaí clóis a ullmhú agus fhaomhadh.  Ba chóir go mbeadh tuigbheáil na bpleananna sin ar eolas ag achan duine.  Ba chóir go mbeadh imeachtaí an chlóis meallacach agus comhordaithe.  Beidh ar gach oibrí clóis súgradh leis na páistí le caint nádúrtha na Gaeilge a éascú.

Is féidir feidhm a bhaint as daltaí sinsearacha na scoile, a bhfuil Gaeilge mhaith acu, leis na daltaí sóisearacha a spreagadh.  Is deis labhartha Gaeilge í taobh amuigh den seomra ranga agus ba chóir an deis pleanáilte sin a thapú.  

Muna bhfuil an dalta, a bhfuil Gaeilge mhaith aige, sásta í a úsáid caithfear pionós a íoc.  Chuige sin, amhail le gach ábhar/eachtra eile scoile, beidh cuidiú tuismitheora de dhíth lena shocrú.

Is ról an Phríomhoide é (nó a ionadaí) a chinntiú go bhfuil na himeachtaí clóis curtha i bhfeidhm mar is cuí.

Teanga na n-ábhar sa seomra ranga agus eile

Is í an Ghaeilge teanga labhartha agus scríofa an tseomra ranga

Is í an Ghaeilge bunábhar na gceachtanna uile.  Caithfidh achan mhúinteoir teanga chuí na n-ábhar ranga a fhoghlaim go leanúnach.  Beidh ar na múinteoirí teanga na n-ábhar sin a fhoghlaim de ghlanmheabhair agus a bheith ag cur leí go rialta.  Mura bhfuil an teanga ag an mhúinteoir ní bheidh sí ag an dalta.  Cuirfear lámhleabhar múinteora le chéile le foclóir agus dóigheanna chun na hábhair a theagasc.  Beidh muid ag cur leis seo fríd na blianta.

Beidh ar an scoil leabharlann foclóirí a chur le chéile ina mbeidh daoine in ann teacht air mar thobar na Gaeilge.  Beidh na hachmhainní seo i bhfoirm leabhar agus cláracha ríomhaire.

Ag ceartú daltaí

Nuair a chluintear mí-úsáid Ghaeilge ag dalta, caithfidh an múinteoir na hearráidí sin a cheartú fríd ghnáthcheachtanna an tseomra ranga.

Is iondúil go mbíonn lorg an Bhéarla ar Ghaeilge na ndaltaí, ní rud neamhghnách é seo.  Ba chóir éisteacht leis na daltaí i dtólamh agus nótaí a ghlacadh do na hearráidí sin agus an-iarracht a dhéanamh na leaganacha Gaeilge a chomhshnaidhmeadh isteach sna ghnáthcheachtanna sa seomra ranga agus béim a chur orthu siúd le linn an ranga uair sa tseachtain ar a laghad.  Caithfidh foghraíocht an mhúinteora a bheith cruinn le go mbeidh foghraíocht na ndaltaí cruinn.

Úsáid an Bhéarla

Teagasctar an Béarla mar ábhar gaelscoile ó Rang 3 ar aghaidh.  Teagasctar ábhair eile ó am go chéile fríd mheán an Bhéarla ó Rang 4 ar aghaidh.  Forbraítear scileanna trasteanga na bpáistí.

Níor ghá Béarla a labhairt ach amháin le páiste i rang a haon a bhfuil anró de chineál inteacht air/uirthi agus go díreach leis an pháiste a shuaimhniú mura bhfuil go leor Gaeilge ag an dalta, nó i gcás éigeandála.

Labhrófar roghatheanga chuairteoirí/thuismitheoirí    

Ag cruinniú le tuismitheoirí/cuairteoirí nach bhfuil Gaeilge acu, is iondúil go 

n-úsáidtear roghatheanga an chuairteora/tuismitheora, ach beannófar le hachan chuairteoir i nGaeilge.

Labhrófar roghatheanga na ndaoine sin nach bhfuil Gaeilge acu taobh amuigh don scoil.

Ag imeachtaí iarscoile nó turasanna scoile labhróidh na múinteoirí agus na daltaí Gaeilge le chéile agus labhrófar roghatheanga na ndaoine sin a mbuaileann leo, ach beannófar le hachan duine i nGaeilge.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                    

Tionchar athbheochana

Deanfar iarracht tionchar dearfach a imirt ar an phobal idir thuismitheoirí/a n-ionadaí agus daoine nach iad ionas go mbeidh stádas agus úsáid na Gaeilge ag dul i bhfeabhas sa cheantar.      

Is é an Príomhoide (nó a (h)ionadaí) a chaithfidh an dúnghaois seo a chur i bhfeidhm agus a choimhéad ar son na nGobharnóirí.

